
இன்றைய செய்தி நாளைய வரலாறு

Murasoli

www.murasoli.in murasolidaily@gmail.com
நிறுவனர் : கலைஞர் மு. கருணாநிதி

தமிழ்நாடு மீண்டும ்புறக்கணிப்பு!
பீகார், ஆந்திராவுக்கு
கூடுதல் திட்டங்கள்!

ஒன்றிய அரசின் நிதிநிலை அறிக்கை:

புதுடெல்லி, பிப். 2 –

ஒன்றிய நிதிநிலை அறிக்கையில் தமிழ்­
நாட்டிற்கு புதிய திட்டங்கள் எதுவும ்அறிவிக்­
கப­᝷டாதது அதிர்ச்சியை ஏற­᝷டுத்தியுள­កது. 
தமிழ்நாட்டை த�ொடர்ந்து வஞ்சிக்கும ்ஒன்­
றிய அரசுக்கு பல்­வேறு தரப்பினரும ்கடும் 
கண்டனம ்தெரிவித்துள­កனர்.

2025–2026 ஆம ்நிதியாண்டிற்­கான        
நிதி நிலை அறிக்கையை, நிதியமைச்சர் 
நிர்மலா சீதாராமன் நாடாளுமன­᝾த்தில் 
தாக்கல் செய்தார். அதில், பா.ஜ.க. ஆளும் 
பீகார் மற்றும ்டெல்லி உள்ளிட்ட வடமாநி­
லங்களுக்கு ஏராளமான புதிய திட்டங்கள் 
அறிவிக்கப்பட்டுள்ளன. அதேநேரம், ஒன்­
றிய பட்ஜெட்டில் தமிழ்நாட்டிற்கு எந்த நிதி­
யும ்ஒதுக்கீடு செய்யப்படவில்லை. தமிழ்­
நாட்டிற்கு புதிய ரயில் திட்டங்கள், 
சென்னை மெட்ரோ ரயில் 2ம் கட்ட திட்டத்­
திற்­கான நிதி, க�ோவை மற்றும ் மதுரை 
மெட்ரோ ரயில் திட்டங்கள் உள்ளிட்டவை­
களுக்கு நிதி ஒதுக்கவேண்டும ் என,  
முதலமைச்சர் மு.க.ஸ்டாலின் அவர்கள் 
த�ொடர்ந்து வலியுறுத்தி வந்தார்.

தமிழ்நாடு என்ற
ச�ொல்லே இல்லை! 

ஆனால், தற்போது தாக்கல் செய்யப்­
பட்ட பட்ஜெட்டிலும ்தமிழ்நாட்டிற்கு புதிய 
திட்டங்கள் எதுவும ் அறிவிக்கப்படாதது 
அதிர்ச்சியை ஏற்படுத்தியுள்ளது. மேலும,் 
கடந்த ஆண்டை ப�ோன்று இந்த நிதிநிலை 
அறிக்கையிலும ்தமிழ்நாடு என்ற வார்த்­
தையை கூட, நிதியமைச்சர் நிர்மலா  
சீதாராமன் உச்சரிக்கவில்லை. தமிழ்­
நாட்டைத் த�ொடர்ந்து வஞ்சிக்கும ்ஒன்றிய 
அரசுக்கு பல்வேறு தரப்பினரும ் கடும் 
கண்டனம ்தெரிவித்துள்ளனர்.

புதிய வருமான வரி சட்டம ் அடுத்த 
வாரம ்நாடாளுமன­᝾த்தில் தாக்கல் செய்­
யப்படும ் என பட்ஜெட்டில் நிதியமைச்சர் 
நிர்மலா சீதாராமன் அறிவித்துள்ளார்.  
காப்பீட்டுத் துறையில் 100 சதவீத நேரடி 
அன்னிய முதலீட்டுக்கு அனுமதி வழங்கப்­
பட்டுள்ளதாகவும ்அவர் கூறினார்.  

நடுத்தர  வர்க்கத்தினருக்­கான  12            
லட்சம ் வரை வருமான வரி கிடையாது 
என்று கூறப்பட்டுள்ளது.  

புதிய வருமான வரி திட்டத்தில் 12 லட்சம் 
ரூபாய் வரை வருமான வரி கிடையாது 
என்றும் இந்த புதிய வருமான வரி சலுகை 
மூலம ் நடுத்தர  மக்கள்  பயன்பெறுவார்­
கள் என்று தெரிவிக்கப்பட்டுள்ளது.  
அதன்படி, மாத ஊதியம ் ஒரு லட்சம் 
ரூபாய் வரை பெறுவ�ோர் இனி வரி கட்டத் 
தேவையில்லை என்றும ்இதற்கு முன்பு 
3 லட்சம ் ரூபாய் வரை ஆண்டு  
வருமானம ்பெறுவ�ோருக்கு வரி விலக்கு 
அளிக்கப்பட்டிருந்தது குறிப்பிடத்தக்கது.

பீகாருக்கு
கூடுதல் திட்டங்கள்!

நாடாளுமன­᝾த்தில் ஒன்றிய நிதிநிலை 
அறிக்கையை தாக்கல் செய்த 
நிதியமைச்சர் நிர்மலா சீதாராமன், பீகா­
ருக்கு ஏராளமான திட்டங்களை அறிவித்­
துள்ளார். அதன்படி, பீகார் மாநில விவசா­
யிகள், கூட்டுறவு அமைப்புகளுக்­கான 
புதிய திட்டங்கள் அறிவிக்கப்பட்டுள்ளது. 
தேசிய உணவு த�ொழில்நுட்பம ்மற்றும் 
மேலாண்மை பயிலகம ்த�ொடங்கப்படும் 
எனத் தெரிவிக்கப்பட்டுள்ளது. 

உதான் திட்டத்தின் கீழ் பீகாரில் புதிய 
விமான நிலையங்கள் உருவாக்கப்படும் 
என்றும ்ஏற்கெனவே இருக்கும ்பாட்னா 
விமான நிலையமும ் விரிவாக்கம்  
செய்யப்படும ் என்றும ் கூறப்பட்டுள்ளது. 
பீகாரில் பசுமை விமான நிலையம்   
உட்பட புதிதாக 3 விமான நிலையங்கள் 
அமைக்கப்படும ்என ஒன்றிய பட்ஜெட்டில்  
அறிவிக்கப்பட்டுள்ளது. 

மேலும,் பாட்னாவில் உள்ள ஐ.ஐ.டி. 
விரிவாக்கம் செய்வதற்­கான நடவடிக்கை­
கள் மேற்கொள்ளப்படும ்என்றும ்நிர்மலா 
சீதாராமன் தெரிவித்தார். சட்டப்பேரவைத் 
தேர்தலை மனதில் வைத்து பீகாருக்கு  
மட்டும ்அதிக திட்டங்களை அறிவித்திருப்­
பதாக காங்கிரஸ் உள்ளிட்ட எதிர்க்கட்சிகள் 
குற­᝾ச்சாட்டியுள்ளன.

முதலமைச்சர் மு.க.ஸ்டாலின் அவர­ᝢளை நேற்று (1.2.2025) தலைமைச் செயலகத்தில், புதிதாக நியமிக­ᝢப்பட்டுள்ள 9 மாவட்ட ஆட்சித் தலைவர­ᝢளான  
ஆர்.சதீஷ், எஸ்.சரவணன், எம்.பிரதாப், சி.தினேஷ் குமார், எஸ்.சேக் அப்துல் ரகுமான், கே.தர்பகராஜ், வி.ம�ோகனசந்திரன், ஆர்.சுகுமார், திருமதி  
கே.சிவசவுந்தரவள்ளி ஆகிய�ோர் சந்தித்து வாழ்த்துப் பெற்றனர். உடன் தலைமைச் செயலாளர்  நா.முருகானந்தம், ப�ொதுத்துறை செயலாளர் திருமதி ரீட்டா 
ஹரீஷ் தக­ᝢர் மற்றும் அரசு உயர் அலுவலர­ᝢள் உள்ளனர்.

வெற்றுச் ச�ொல் அலங்காரங்களும், வஞ்சனையான மேல் பூச்சுக்களும் க�ொண்ட அறிக்கை:

ஒன்றிய நிதிநிலை அறிக்கை என்றாலே தமிழ்நாட்டுக்கு ஓரவஞ்சனைதானா?
சென்னை, பிப்.2–

ஒன்றிய நிதிநிலை அறிக்கை 
குறித்து தமிழ்­நாடு முதலமைச்­
சர் மு.க.ஸ்டாலின் அவர்­
களின் சமூக வலைதளப­᝷திவு 
வருமாறு:–

ஒன்றிய நிதிநிலை அறிக்கை 
என்றாலே தமிழ்நாட்டைப் 
ப�ொருத்தவரை ஓரவஞ்சனை­
தானா? தமிழ்நாடு என்ற பெயர்­
கூட த�ொடர்ந்து இடம ்பெறுவதில்­
லையே?

எத்தனைய�ோ க�ோரிக்கை­
களை முன்வைத்தோமே, அதில் 
ஒன்றைக்கூடவா  உறுதி செய்து 
அறிக்கையில் சேர்க்க மனம் 
வரவில்லை?

நெடுஞ்சாலைகள், – இரயில்வே 
திட்டங்கள், – க�ோவை, மதுரை 
மெட்ரோ இரயில் எதையுமே 
க�ொடுக்­காதது ஏன்?  
எது தடுக்கிறது?

ப�ொருளாதார ஆய்வறிக்கை, 
உயர்கல்வி நிறுவனங்களின் 
தரவரிசை அறிக்கை, நிதி 
ஆய�ோக் அறிக்கை என ஒன்­
றிய அரசின் அனைத்து அறிக்­
கைகளிலும் முதன்மையான 
இடத்தைப் பிடிக்கிறது தமிழ்­
நாடு. பக்கத்துக்குப் பக்கம ்தமிழ்­
நாட்டின் செயல்பாடுகளுக்குப் 
பாராட்டுப் பத்திரம் வாசிக்கப்படு­
கிறது. ஆனால், நிதிநிலை  
அறிக்கையில் மட்டும் இந்த 
ஆண்டும் தமிழ்நாடு முழுமை­
யாகப் புறக்கணிக்கப்படுவது ஏன்?

தமிழ்நாடு ஏற்­காத க�ொள்கை­
களையும், ம�ொழியையும் 
திணிப்பதில் காட்டும ்ஆர்வத்தில் 
சிறு துளியையாவது நிதி ஒதுக்­
கீட்டில் காட்ட வேண்டாமா?

ஒன்றிய அரசானது  
தன்னுடைய திட்டங்களில்  

தன்னுடைய பங்குத் த�ொகை­
யைக் குறைத்து க�ொண்டே  
வருவதால், மாநில அரசின் நிதிச்­
சுமை அதிகரித்துக் க�ொண்டே 
வருகிறது. பல்வேறு திட்டங் 
களில் மிகவும் குறைவாக  
மானியத் த�ொகையை வழங்­
கும் ஒன்றிய அரசு, அதிலும்  
பல்வேறு கட்டுப்பாடுகளைத் 
தமிழ்நாட்டிற்கு மட்டும் விதித்­
துள்ளது. விளம்பர ம�ோகம் 
க�ொண்ட ஒன்றிய அரசு, திட்ட 
விளம்பரங்களில் ஒன்றிய  
அரசின் முத்திரை இடம் பெறா­
விட்டால், திட்டம் சரியாகவும் 
செம்மையாகவும் செயல்படுத்­
தப்பட்டிருப்பினும், நமக்குச் சேர­
வேண்டிய திட்ட நிதியை  
விடுவிப்பதில்லை. விளமபரம் 
ஒன்றையே பாராட்டும் ஒன்றிய 
அரசு, மக்கள் நலனில் எந்த 

வ�ொரு அக்கறையையும் காட்ட 
மறுக்கிறது.

வெற்றுச் ச�ொல் அலங்­காரங்­
களும், வஞ்சனையான மேல் 
பூச்சுகளும் க�ொண்ட அறிக்கை­
யின் மூலமாக இந்திய நாட்டு 
மக்களை வழக்கம ்ப�ோல் ஏமாற்­
றும் பா.ஜ.க..வின் பம்மாத்து 
நாடகம் த�ொடர்கிறது.

எந்த மாநிலத்தில் தேர்தல் 
நடைபெறவுள்ளத�ோ, எங்கு 
பா.ஜ.க. கூட்டணி ஆட்சியில் 
உள்ளத�ோ அந்த மாநிலத்துக்கு 
மட்டுமதான் திட்டங்களும் நிதி­
யும் அறிவிக்கப்படும் என்றால் 
‘ஒன்றிய’ நிதிநிலை அறிக்கை 
என இதனை அழைக்க வேண்­
டிய அவசியம் என்ன?

இவ்வாறு முதல்வர் மு.க. 
ஸ்டாலின் அவர்கள் கேள்வி 
எழுப்பியுள்ளார்.

முதல்வர் மு.க.ஸ்டாலின் கேள்வி!

இந்தியாவிலேயே தமிழ்நாடு 2–ஆவது இடம!்
புதுடெல்லி, பிப். 2 –

முதலமைச்சர் மு.க.ஸ்டாலின் அவர்களின் 
‘திராவிட மாடல்’ ஆட்சியில் த�ோல் ப�ொருள்கள் 
ஏற்றுமதியில் 47 சதவீதம,் காலணி உற­᝷த்தித் 
த�ொழில்களில் 2 இலட்சத்திற்கும் மேற­᝷ட்    
ட�ோருக்கு வேலை வாய்ப்புகள், இல்லம ்தேடிக் 
கல்வித் திட்டத்தால் மாணவர்களின் கற்றல்  
ஆர்வம் வெகுவாக அதிகரிப்பு, தமிழ்நாடு இந்திய 
அளவில் மாபெரும் சாதனை புரிந்துள­កது” 
என ஒன்றிய அரசின் ப�ொருளாதார ஆய்வ­
றிக்கை பாராட்டுத் தெரிவித்துள­កது.

நாடாளுமன­᝾த்தில் ஒன்றிய நிதி அமைச்சர் 
அவர்களால் நேற்று முன்தினம் (31.1.2025) 
2024–-25 ஆம ்ஆண்டிற்­கான ப�ொருளாதார 
ஆய்வறிக்கை முன்வைக்கப்பட்டது. அது 
காலணிகள் உற்பத்தி த�ொழில் வளர்ச்சி,  
இல்லம் தேடிக் கல்வித் திட்டம் ஆகியவற்றில் 
தமிழ்நாடு அரசு மேற்கொண்டுள்ள சிறப்­
பான முயற்சிகளை வெளிப்படுத்தியுள்ளது.  

பாரம்பரிய த�ோல் ப�ொருட்கள் தயாரிப்புத் 
துறையில் முன்னணி மாநிலமாகத் தமிழ்­
நாடு திகழ்ந்துவரும ்சூழலில் த�ோல் அல்லாத 

காலணிகள் உற்பத்தியிலும ்தமிழ்நாடு சிறப்­
பான முன்னேற­᝾ம ்கண்டு வருகிறது. தமிழ்­
நாடு இந்தியாவின் த�ோல் ப�ொருட்கள் மற்றும் 
காலணிகள் உற்பத்தியில் 38% பங்களிப்பும் 
இந்தியாவின் ம�ொத்த த�ோல் ப�ொருள்கள்        
ஏற்றுமதியில் 47% பங்களிப்பையும் தமிழ்­
நாடு வழங்கியுள்ளது. த�ோல் ப�ொருட்கள்     
உற்பத்தித் துறையில் 2 இலட்சத்திற்கும்  
மேற்பட்ட வேலைவாய்ப்புகளை உருவாக்கி         
யுள்ளதாகவும் ஆய்வில் தெரியவந்துள்ளது. 

தமிழ்நாடு சமீபத்திய ஆண்டுகளில்  
முதலீடுகள் செய்வதற்­காக பெரிய காலணி 
உற்பத்தியாளர்களை ஈர்ப்பதற்கும், கிராமப்­
புறங்களில் த�ொழிற்பேட்டைகளை உருவாக்­
கவும ்எடுத்துள்ள முயற்சிகளை இந்த ஆய்வு 
எடுத்துக்­காட்டியுள்ளது. குறிப்பாக, பெண்  
களுக்­கான வேலை வாய்ப்பை வளர்த்துள்­
ளது என்பதையும் குறிப்பிட்டுள்ளது.

பெண்களுக்கான
வேலைவாய்ப்பு அதிகரிப்பு!

தமிழ்நாடு அரசின் இத்தகைய முயற்சி­
கள் வெளிநாட்டு முதலீட்டாளர்களை ஈர்ப்ப­

தில் முக்கியப் பங்கு வகிப்பதையும், குறிப்பாக 
சர்வதேச அளவில் புகழ்வாய்ந்த காலணி 
உற்பத்தி நிறுவனமான நைக் நிறுவனம்  
தைவான் நாட்டு ஃபெங் தே நிறுவனத்துடன்  
தமிழ்நாட்டில் த�ோல் ப�ொருள்கள் உற்பத்தி 
செய்வதற்­கான ஒப்பந்தம் செய்துக�ொள்ள 
மேற்கொண்டுள்ள முயற்சிகள் முக்கியத்து 
வம் வாய்ந்ததாகப் பார்க்கப்படுகிறது.

மதுரை – சிவகங்கை மாவட்டங்களில்  
காலணி  த�ொழிற்சாலைகள்! 

தமிழ்நாடு அரசு மதுரை மற்றும்  

சிவகங்கை உள்ளிட்ட மாவட்டங்­
களில்  காலணி உற்பத்தி நிறு              
வனங்களை அமைப்பதற்குத் 
தேவைப்படும ் இடங்களை அடை­
யாளம் கண்டறிந்துள்ளதாகவும்  
குறிப்பிடப்பட்டுள்ளது. 

தமிழ்நாட்டின் த�ொழில் வழி­
காட்டி நிறுவனமான ‘’Guidance 
Tamil Nadu” ஒருங்கிணைந்த      
நடவடிக்கைகள் மூலம் தைவான் 
நிறுவனங்களுடன் இணைந்து 
காலணி தயாரிப்புத் துறையில் 

முக்கிய முதலீட்டாளர்களுடன் ஒப்பந்தங்­
களை வலுப்படுத்தி வருகிறது. ‘’Guidance 
Tamil Nadu”,  நைக் நிறுவனத்தின் முக்கிய 
ஒப்பந்த உற்பத்தியாளர்களான ப�ோ சென், 
ஹாங் ஃபூ, டேக்வாங் மற்றும் சாங்ஷின் 
ப�ோன­᝾வர்களுடன் உறவுகளை ஏற்படுத்தி 
உள்ளது. இந்த முயற்சிகள் தமிழ்நாட்டை 
முதலீட்டாளர்களின்       முகவரியாக  அடையா 
ளப்படுத்தி வருவதையும்  இந்த ஆய்வு 
அறிக்கை சுட்டிக்­காட்டியுள்ளது. 

தமிழ்நாட்டில்  முதலீட்டாளர்களின்  
தேவைக்கு ஏற்ப வழங்கப்படும் ஊக்கத் 
த�ொகை முறை,  மூலதன மானியங்கள், 
ஊதிய மானியங்கள் மற்றும் நில விலை 
மானியங்கள் ப�ோன­᝾வற்றை தமிழ்நாடு 
அரசு சிறப்பாக வழங்கி வருகிறது என்றும் 
தெரிவித்துள்ளது. 

தமிழ்நாடு, 2022-ல் காலணி மற்றும் 
த�ோல் ப�ொருட்களுக்கென்று தனியே ஒரு 
க�ொள்கையை உருவாக்கியுள்ளது. இது 
பெரிய உற்பத்தியாளர்கள் மற்றும ்சிறிய நிறு­
வனங்கள் ஆகிய இரண்டையும் ஆதரிக்கும் 
ஒரு விரிவான சூழலை உருவாக்குவதை 
ந�ோக்கமாகக் க�ொண்டிருப்பதையும்  
ஆய்வறிக்கை பாராட்டியுள்ளது. 

 இல்லம் தேடிக் கல்வித் திட்டம்!
தமிழ்நாட்டின் இல்லம் தேடிக் கல்வித்  

திட்டத்தை ஒரு புதுமையான முயற்சியாக 
ஆய்வறிக்கை விவரித்து உள்ளது. 
க�ொர�ோனா-   19  பெருந்தொற்று  காரணமாக 
ஏற்பட்ட கல்வி இடைவெளியைக் குறைப்ப­
தற்­காக இத்திட்டம் த�ொடங்கப்பட்டது.

 மாநில திட்டக்குழு 2022 செப்டம்பரில் 
அரியலூர், கடலூர், நாகப்பட்டினம், சேலம், 

திருவாரூர், விழுப்புரம் ஆகிய ஆறு மாவட்­
டங்களை உள்ளடக்கிய 362 பள்ளிகளில் 
தன்னார்வலர்கள், ஆசிரியர்கள், தலைமை 
ஆசிரியர்கள் மற்றும் பெற்றோர்களின்  
பங்களிப்புடன் ஒரு விரிவான ஆய்வின் 
மூலம்  திட்டத்தின் தாக்கத்தை மதிப்பீடு செய்­
ததில் பெற்றோர்கள் தங்கள் குழந்தைகளின் 
கற­᝾ல் அனுபவத்தில் குறிப்பிடத்தக்க முன்­
னேற­᝾ம் ஏற்பட்டதாகத் தெரிவித்துள்ளனர். 
மேலும் கல்வி முறை மாணவர்களின்  
சுவாரசியமான  செயலாக மாறியுள்ளதாக­
வும் அவர்கள் குறிப்பிட்டனர். 

கூடுதலாக, ஆசிரியர்கள் விளையாட்டு 
அடிப்படையிலான அணுகுமுறை மூலம் 
குழந்தைகளின் கற­᝾ல் ஆர்வம்  அதிகரித்தி­
ருப்பதை உறுதிப்படுத்தி உள்ளனர். இதன் 
விளைவாக, மாணவர்கள் மிகுந்த ஆர்வத்­
துடன் வகுப்பறைகளில் பங்கேற்பதாகவும், 
மாணவர்கள் கணிதம் மற்றும் ம�ொழித் 
திறன்களில் குறிப்பிடத்தக்க அளவில் முன்­
னேற­᝾ம் கண்டுள்ளனர் என்றும் ப�ொருளா­
தார ஆய்வு அறிக்கை குறிப்பிட்டுள்ளது  
மகிழ்ச்சிதரத்தக்க செய்தியாகும்.

ம�ொத்தத்தில் ஒன்றிய அரசின் ப�ொருளா­
தார மதிப்பீட்டு ஆய்வு அறிக்கை தமிழ்நாட்­
டின் த�ொழில் வளர்ச்சி, கல்வி வளர்ச்சி ஆகி­
யவை குறித்துக் கூறியுள்ள விவரங்கள்  
முதலமைச்சர் மு.க.ஸ்டாலின் அவர்களின் 
திராவிட மாடல் அரசின் நிர்வாக மேன்மை­
யில் இந்திய அளவில்  தமிழ்நாடு அரசு 
படைத்து வரும் சாதனைகளை வெளிப்       
படுத்தியுள்ளது.

ஒன்றிய அரசின் ப�ொருளாதார ஆய்வறிக்கையில் பாராட்டு!


